ИЗВЕШТАЈ ЗА ПРОЦЕНКА НА ВЛИЈАНИЕТО НА РЕГУЛАТИВАТА
	Назив на министерство:
	Министерство за култура

	Назив на предлогот на закон:
	Предлог на закон за изменување и дополнување на Законот за употребата на македонскиот јазик


	Одговорно лице и контакт информации:
	Фросина Ѓоршовска, советник за следење на прописи од областа на културата, во Одделението за нормативни работи
кон. тел. 02-3240-532

	Вид на Извештај
	X Предлог 

	Обврската за подготовка на предлогот на закон произлегува од:
	 FORMCHECKBOX 
Годишната програма за работа на Владата на Република Македонија
 FORMCHECKBOX 
НПАА

 FORMCHECKBOX 
Заклучок на Владата на Република Македонија
 FORMCHECKBOX 
 Друго - анализа на состојбите 

	Поврзаност со Директивите на ЕУ
	Нема

	Дали нацрт извештајот содржи информации согласно прописите кои се однесуваат на класифицираните информации 
	 FORMCHECKBOX 
Да

 FORMCHECKBOX 
Не

	Датум на објавување на нацрт Извештајот на ЕНЕР:
	21.07.2017 година

	Датум на доставување на нацрт Извештајот до Министерството за информатичко општество и администрација:
	

	Датум на добивање на мислењето од Министерството за информатичко општество и администрација:
	

	Рок за доставување на предлогот на закон до Генералниот секретаријат  
	25. 7. 2017 година


1.
Опис на состојбите во областа и дефинирање на проблемот

1.1 Опис на состојбите 
Со Законот за употребата на македонскиот јазик, кој е донесен во 1998 година („Службен весник на Република Македонија” бр. 5/98, 89/08, 116/10 и 187/13), се уредува употребата на македонскиот литературен јазик и неговото кирилско писмо. 
Со Законот е утврдено дека службените текстови од законодавната, извршната и судската власт, локалната самоуправа, учебниците, емисиите, печатот, преводите и другите текстови наброени во овој закон, задолжително треба да се лекторираат. Лекторирањето може го да врши лице кое има лекторска лиценца, што ја дава Министерството за култура, по положен испит.
Во 2013 година, во насока на обезбедување на услови за поквалитетно и постручно вршење на лекторирањето,  Владата на Република Македонија донесе Заклучок со кој го задолжи и Министерството за култура, во Законот за употребата на македонскиот јазик да направи измени,  како и во другите прописи со кои се уредува добивањето на лиценци за вршење на одредена дејност, да се добиваат по пат на компјутерски испит. Така, и во овој Закон се утврди полагањето на испитот за добивање на лекторска лиценца да се врши на компјутерски начин. 

Согласно измените на Законот од 2013 година, испитот се состои од два дела, кои се полагаат писмено по електронски пат со одговарање на определен број прашања во вид на решавање на електронски тест на компјутер, и тоа: прв дел (теориски дел), со кој се проверува теориското знаење на кандидатите и втор дел (практичен пример), со кој се проверува практичната способност на кандидатите.  

При тоа прашањата од првиот дел на испитот се од областа на фонологијата, морфологијата, лексикологијата, синтаксата и стилистиката на македонскиот јазик. 
Додека пак вториот дел од испитот се состои од:
- практичен пример кој содржи конкретен јазичен материјал, кој опфаќа пократки или подолги изводи од текстови (или целосни текстови), со различна тематика и од различни функционални стилови, како и одделни изрази и реченици, наменски приспособени за целта на испитот, во кои се содржани разни неправилности во однос на правописот, употребата на збороформите и на лексиката, синтаксата, стилот и други отстапувања од стандарднојазичната норма и
-  одговори на прашања во вид на решавање на електронски тест на компјутер кои кандидатот треба да ги одговори врз основа на анализата на практичниот пример.
Според Законот, стручните и административните работи за потребите на спроведување на испитот ги врши Министерството за култура, а испитот технички го спроведува правно лице регистрирано во Централниот регистар на Република Македонија избрано од Министерството за култура. 
Прашањата за испитот за добивање на лекторска лиценца ги изготвуваат научни работници со звање доктор на науки од областа на македонскиот јазик, определени од министерот за култура, а  ги верификува комисија, исто така определена од министерот за култура, по предлог на Советот за македонски јазик. Прашањата се чуваат во единствениот електронски систем за полагање на испитот кој го воспоставува Министерството за култура. Овој електронскиот систем содржи и јавно достапна база од најмалку 30 прашања за првиот дел од испитот, како и јавно достапна база од најмалку 50 практични примери за вториот дел од испитот. Комисијата за верификација на прашањата врши ревизија и ажурирање на базите на прашања и базите на практичните примери за испитот најмалку двапати годишно.
Од 22.10.2013 година, односно од влегувањето во сила на измените на Законот од 2013 година, до денес, а од напред наведените и објективни пречки во спроведување на постапката за полагање на лекторскиот испит на начинот утврден со измените на Законот односно преку компјутер, не можеше  да се организира полагањето на лекторскиот испит. 
1.2 Причини за проблемите кои се предмет на разгледување 
При анализа и увид на состојбите за спроведувањето на Законот за употребата на македонскиот јазик се утврдија следниве причини за проблемите: 

Начинот на полагање на испит за добивање лекторска лиценца по пат на електронски тест на компјутер е неприменлив за полагање на лекторскиот испит и доведува до апсурдна сигуација во која се полага испит за лектор, а притоа воопшто нема лекторирање во самиот испит. Имено, ваквиот утврден начин на полагање испит за лектор, не нуди релевантни мерила/критериуми за проверка на знаењето на кандидатот. Дополнително, што делови од Граматиката на македонскиот јазик, како што е синтаксата, лингвостилистиката, зброобразувањето е невозможно да се контролираат од страна на компјутерска програма, колку и да е таа совршена, од едноставна причина што јазикот е жива материја и е поврзан со мислата, а компјутерот „размислува“ на бинарен систем 1:0:1. Човечкиот фактор не може да се исфрли од полагањето лекторски испит од причина што јазикот е единствена човечка дарба и не може да биде проверувана или контролирана од компјутер. Доколку и би се програмирала одредена компјутерска програма, истата би требало да биде заснована на вештачка интелегенција, но истата би била прескапа за обезбедување, односно програмирање.
2. 
Цели на предлог регулативата
Целта на Предлогот на Законот за изменување и дополнување на Законот за употребата на македонскиот јазик е создавање на нормативна основа со која се пропишува постапката и начинот на полагање на испитот за добивање на лекторска лиценца.
3.
Можни решенија (опции)

3.1 Опис на решението „не прави ништо“  

Со оваа опција не се допринесува за надминување на актуелните утврдени проблеми во спроведување на Законот за употребата на македонскиот јазик, заради што и истата нема да биде земана во предвид.
3.2 Опис на можните решенија (опции) за решавање на проблемот

3.2.1. Донесување на Закон за изменување и дополнување на Законот за употребата на македонскиот јазик 
Со донесување на Законот за изменување и дополнување на Законот за употребата на македонскиот јазик ќе се создадат услови за полагање на испитот за добивање лекторска лиценца 
Како можни решенија, односно опции за решавање на констатираните проблемите се предлагаат следниве:

Лекторскиот испит да се полага пред Комисија за полагање на лекторски испит која ќе ја формира министерот за култура, на предлог на Советот за македонски јазик кој го именува Владата на РМ. Комисијата за полагање испит за лектор да е составена од претседател и двајца членови, од редот на стручни лица за оваа област, со мандат од четири години, со можност за повторно именување. 


Можни позитивни и негативни влијанија од секоја од опциите:

4.1
Економски влијанија
Опција 1 – нема влијанија.
Опција  2 - Со донесување на Предлогот на законот за изменување и дополнување на Законот за употребата на македонскиот јазик ќе се придонесе кон овозможување полагање на испитот за добивање на лекторска лиценца кој не е одржан од 2013 година, а заради тогашните несооодветни измени на Законот.
4.2
Фискални влијанија
Опција 1 – нема влијанија.
Опција 2 – Одредбите од Предлогот на законот не создаваат финансиски влијанија врз Буџетот на Република Македонија и другите јавни финансиски средства, надвор од средствата утврдени во Буџетот на Република Македонија за оваа намена.
4.3
Социјални влијанија 

Опција 1 – нема влијанија.
Опција 2 – Донесувањето на Предлогот на законот за изменување и дополнување на Законот за употребата на македонскиот јазик ќе допринесе кон порамноправен статус на сите чинители во културата и подобрување на економскиот статус на идните лектори.
4.4
Влијанија врз животната средина 

Опција 1 – нема влијанија

Опција  2 – нема влијанија
4.5
Административни влијанија и трошоци 
а) трошоци за спроведување
Предлогот на законот за изменување и дополнување на Законот за употребата на македонскиот јазик нема да предизвика административни трошоци за неговото спроведување.
б) трошоци за почитување на регулативата
Предлогот на законот за изменување и дополнување на Законот за употребата на македонскиот јазик нема да предизвика административни трошоци за почитување на регулативата.
5.
Консултации

5.1 Засегнати страни и начин на вклучување
За подготовка на Предлогот на законот за изменување и дополнување на Законот за употребата на македонскиот јазик беше консултиран Советот за македонски јазик кој е стручно тело на Владата на Република Македонија, како и истакнати уметници и стручни лица од областа на книжевноста и културата пошироко. Предлог на Советот за македонскиот јазик за надминување на констатираните состојби е соодветно вграден во текстот на Предлогот на законот.
5.2 Преглед на добиените и вградените мислења 

Предлогот на законот за изменување и дополнување на Законот за употребата на македонскиот јазик беше доставен на мислење до Секретаријатот за законодавство на Владата на Република Македонија, до Министерството за финансии и до Министерството за информатичко општество и администрација.

По Предлог добиено е Мислење од Секретаријатот за законодавство на Владата на Република Македонија бр. 
09-2474/2 од 10.7.2017 година и искажаните забелешки се соодветно вградени во текстот на Предлогот на законот, а со другите министрства е во меќувреме направено усогласување.
5.3  Мислењата кои не биле земени предвид и зошто
По Предлогот на законот за изменување и дополнување на Законот за употребата на македонскиот јазик не се добиени мислења кои не се земени предвид.
6. 
Заклучоци и препорачано решение

6.1
Споредбен преглед на позитивните и негативните влијанија на можните решенија (опции)
Доколку се споредат предложени опции Опцијата 2 е прифатлива опција бидејќи ќе придонесе кон деблокирање на полагањето за лекторска лиценца и унапредување на условите за полагање испит за лектор и ќе се придонесе кон подигањето на јазичната култура и негувањето и заштитата на македонскиот литературен јазик, како значајно обележје на Република Македонија.
6.2
Ризици во спроведувањето и примената на секое од можните решенија 
Доколку не се донесе Законот за изменување и дополнување на Законот за употребата на македонскиот јазик се ризикува и понатаму да не се полага на испит за лектор.
6.3
Препорачано решение со образложение
Донесување на Закон за изменување и дополнување на Законот за употребата на македонскиот јазик.
Со донесувањето на Законот за изменување и дополнување на Законот за употребата на македонскиот јазик ќе се создадат услови за полагање на испитот за добивање лекторска лиценца.
7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области
Донесувањето на Предлогот на законот не предизвикува потреба од менување на други закони во областа или други сродни области.
7.2 Потребни подзаконски акти и рок за нивно донесување:
Од донесувањето на предложениот Закон произлегува обврска за донесување на следниве подзаконски акти:
- подзаконски акт со кој ќе се пропишат начинот на полагањето на испитот и програмата за испитот;

- подзаконски акт со кој ќе се пропишат формата и содржината на лекторската лиценцата;

- подзаконски акт со кој ќе се пропишат формата и содржината на регистарот на издадените и одземените лекторски лиценци, како и лекторските лиценци кои престанале да важат.
8.
Следење и евалуација

8.1 
Начин на следење на спроведувањето
Спроведувањето на одредбите од Законот е во надлежност на Министерството за култура.

8.2
Евалуација на ефектите од предлогот на закон и рокови 

Евалуацијата на ефектите од Предлогот на законот ќе се врши согласно со Методологијата за оцена на спреоведувањето на регулативата.
Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум:    20.07.2017 година






                                Државен секретар,








       ___________________
           Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 

Датум:____.___.2017 година                                                ______________________                                                     
                                                                                      Министер за култура

                                                                                   м-р Роберт Алаѓозовски                                                                                                      

